
ᑫᒋᓇᐨ ᒋᐊᔭᑲᐧᒥᓭᔭᐣ ᐅᒪ ᑭᓂᑲᐧᓂᔭᐦᐃᐠ ᐊᐧᑌᓂᑲᓂᔭᑊ ᐃᐡᑯᑌ ᐱᒪᐱᑫᒧᒋᑫᐃᐧᐣ ᐱᒧᒋᑫᐃᐧᓂᐠ 

 

ᑫᒋᓇᐨ ᒋᐊᔭᑲᐧᒥᓭᔭᐣ ᐅᒪ ᑭᓂᑲᐧᓂᔭᐦᐃᐠ ᐊᐧᑌᓂᑲᓂᔭᑊ ᐃᐡᑯᑌ 

ᐱᒪᐱᑫᒧᒋᑫᐃᐧᐣ ᐱᒧᒋᑫᐃᐧᓂᐠ 

 

ᓂᑲ ᐊᔭᑲᐧᒥᓭᓇ ᑭᐡᐱᐣ ᑯᐸᑕᐁᐧᔭᐣ ᐱᐊᐧᐱᑯᐃᐧ ᒥᑎᑯᑲᓂᐠ? 

ᑲᐃᐧᐣ. 

 

ᐁᑲᐧ ᐱᐊᐧᐱᑯᐃᐧ ᒥᑎᑯᑲᓇᐠ ᐊᒥᐅᒪ ᐃᐡᑯᑌᐃᐧᔭᐱᐣ ᑲᐃᔑᐱᒪᐱᑫᓯᑭᐣ 

(ᐃᔑᓂᑲᑌᐊᐧᐣ ᐃᐡᑯᑌᐃᐧ ᐊᐸᒋᒋᑲᓇᐣ) ᐁᑲᐧ ᒪᐊᐧᐨ ᑭᒋᐊᑲᐧᐣ ᐅᐁᐧ 

ᐃᐡᑯᑌ ᐅᒪ ᑲᐃᔑᐱᒪᐱᑫᒧᐠ. ᐁᑲᐧ ᐅᐁᐧ ᑭᐃᓇᒋᑲᑌ ᒋᐊᔭᑲᐧᒥᓯᓇᓂᐊᐧᐠ, 

ᒥᓇ ᑭᐸᑯᓭᓂᒥᑯᓇᐊᐧ ᑕᔑᓀ ᐊᐧᐦᓴ ᒋᐅᑌᑫᐡᑲᒣᐠ ᐁᑲᐧ ᐯᔓᐨ ᒋᐃᔕᔦᐠ. 

 

ᑲᐃᐧᐣ ᐃᐧᑲ ᑲᑫᐧᑯᐸᑕᐁᐧᐠ ᒥᑎᑯᑲᓂᐠ. ᐊᑎᐟ ᒥᑎᑯᑲᓇᐠ, ᑐᑲᐣ 

ᐅᑫᐧᓂᐊᐧᐣ ᑲᐯᔑᓇᑲᐧᑭᐣ ᑕᔑᑫᐃᐧᓇᐣ, ᒣᓂᑲᓂᐊᐧᓄᐣ ᑭᓂᑲᐧᓂᔭᐦᐃᐠ 

ᒥᓇ ᐁᐃᔑᓇᑯᒋᑲᑌᐠ ᐁᑲ ᒋᑭᑯᐸᑕᐊᐧᓂᐊᐧᐠ. ᐁᑲᐧ ᒥᓇ ᐁᑲ 

ᑲᒣᓂᑲᓂᐊᐧᑭᐣ, ᐁᑲ ᒋᑲᑫᐧᑯᐸᑕᐁᐧᔦᐠ. 
 

ᓂᑲ ᐊᔭᑲᐧᒥᓭᓇ ᑭᐡᐱᐣ ᐱᑎᑫᔭᐣ ᐃᐡᑯᑌᐃᐧᑲᒥᑯᔑᐠ? 

ᑲᐃᐧᐣ. 

 

ᐁᑲᐧ ᐃᐡᑯᑌᐃᐧᑲᒥᑯᐡ ᐊᓄᑭᓇᑲᓇᐠ ᒥᓇ ᐅᐊᐧᐁᐧᑕᐦᐃᓂᑫᐠ 

ᑭᐦᑭᓄᐦᐊᒪᐊᐧᑲᓄᐊᐧᐠ ᐊᓂᐣ ᑫᐃᔑᐊᔭᑲᐧᒥᓯᐊᐧᐨ ᒪᐊᐧᐨ ᑲᔭᑲᐧᐠ 

ᐃᐡᑯᑌᑲᐠ ᑲᑕᓇᓄᑭᐊᐧᐨ ᐁᑲ ᓇᐣᑕ ᒋᐃᐦᑐᐊᐧᐨ. ᐊᒥᐅᐁᐧ ᐁᑕ 

ᐅᑫᐧᓂᐊᐧᐠ ᐊᐃᐧᔭᐠ ᐅᒪ ᑫᑭᑕᓇᓄᑭᐊᐧᐨ. 

 

ᑲᐧᔭᐠ ᑲᓇᐁᐧᐣᒋᑲᑌᐊᐧᐣ ᐃᐡᑯᑌᐃᐧᑲᒥᑯᔕᐣ ᐁᑲ ᐱᑯ ᐊᐃᐧᔭ ᒋᑭᐱᑎᑫᐨ 

ᐅᐁᐧ ᑲᐃᐡᑯᑌᐊᐧᐠ ᑲᐱᐊᐧᐱᑫᐧᔭᐱᐊᐧᐠ ᒣᓂᑲᓂᔭᑊ. ᐁᑲᐧ 

ᐃᐡᑯᑌᐃᐧᑲᒥᑯᔕᐣ ᑭᑭᓇᐧᑕᓯᓇᐦᐃᑲᑌᐊᐧᐣ “ᓂᑌᐣᑕᑲᐧᐣ” ᓇᐣᑕ 
“ᒪᐊᐧᐨ ᓂᑌᐣᑕᑲᐧᐣ ᐅᓴᑦ ᑲᔭᑲᐧᐠ ᐃᐡᑯᑌ” 

 



2 
ᑫᒋᓇᐨ ᒋᐊᔭᑲᐧᒥᓭᔭᐣ ᐅᒪ ᑭᓂᑲᐧᓂᔭᐦᐃᐠ ᐊᐧᑌᓂᑲᓂᔭᑊ ᐃᐡᑯᑌ ᐱᒪᐱᑫᒧᒋᑫᐃᐧᐣ ᐱᒧᒋᑫᐃᐧᓂᐠ 

ᐁᑲᐧ 22 ᐃᐡᑯᑌᐃᐧᑲᒥᑯᔕᐣ ᑲᑭᐅᓇᒋᑲᑌᑭᐣ ᐅᒪ ᐊᐧᑌᓂᑲᓂᔭᑊ ᐃᐡᑯᑌ 

ᐱᒪᐱᑫᒧᒋᑫᐃᐧᐣ ᐱᒧᒋᑫᐃᐧᓂᐠ ᑭᐃᔑᓇᑯᒋᑲᑌᐊᐧᐣ ᒋᐊᔭᑲᐧᒥᓯᒪᑲᑭᐣ, 

ᒥᓇ ᒪᐊᐧᐨ ᒋᐃᑭᑐᓇᓂᐊᐧᐠ ᐁᑲ ᐯᔓᐨ ᒋᐱᔕᓂᐊᐧᐠ ᒣᓂᑲᓂᐠ. 

ᑲᓇᓂᒋᔭᑭᐣ ᑫᑯᓇᐣ ᑭᒋᓂᑭᐠ ᓀᑫ ᑲᐃᔑᐸᐡᑲᐧᑕᐦᐃᑲᓂᐊᐧᐠ 

ᐁᑲᐧ ᑭᒋᓂᑭᐠ ᓀᑫ ᑲᐃᔑᐸᐡᑲᐧᑕᐦᐃᑲᓂᐊᐧᐠ ᑲᐃᐧᐣ ᒥᑲᓇ ᓇᐣᑕ 

ᒥᑲᓇᓭᐢ ᒋᐃᓇᐸᒋᒋᑲᑌᐠ ᐃᔑᐸᑯᓭᐣᑕᑲᐧᐣ, ᐁᑲᐧ ᐅᑕᐸᓇᐠ ᑭᐡᐱᐣ ᐅᒪ 

ᐃᔑᐱᒥᐱᓯᐊᐧᐨ ᒪᐊᐧᐨ ᓇᓂᑌᐣᑕᑲᐧᐣ. 

 

ᐁᑲᐧ ᑲᓇᓂᑌᐣᑕᑲᐧᑭᐣ ᑫᑯᓇᐣ ᐅᒪ ᑭᒋᓂᑭᐠ ᑲᐃᔑᐱᒥᔭᓂᐊᐧᐠ: 

• ᑲᒪᒪᔭᑲᑲᒥᑲᐠ – ᑲᐊᐧᐊᐧᓇᒪᑎᓇᐠ ᒥᓇ ᑲᐃᐡᐸᒪᑎᓇᐠ 

• ᒥᓇ ᑲᒥᔑᓇᑎᑭᐣ ᐸᑲᐧᒋᐣ ᐁᑲᐧ ᑯᑕᑭᔭᐣ ᒥᑎᑯᐣ 

• ᑲᔭᑌᑭᐣ ᐃᐡᑯᑌᐃᐧᔭᐱᐣ, ᒥᓇ ᓴᑲᐱᒋᑲᓇᐣ, ᐁᑲᐧ ᒥᑎᑯᑲᓇᐠ 

ᑲᐃᔑᐸᑕᑭᓯᐊᐧᐨ 

• ᒥᓇ ᑲᑭᒋᓇᓂᒋᔭᑭᐣ ᐅᑫᐧᓂᐊᐧᐣ ᐊᐸᒋᒋᑲᓇᐣ ᑲᐱᑯᓭᑭᐣ ᓇᐣᑕ 

ᒣᑲᐧᐨ ᑲᑭᒋᐃᔑᐁᐧᐸᐠ ᑭᔑᑲᐣ. 
 

ᐁᑲᐧ ᐅᒪ ᓂᑲᑭ ᐅᒋᐱᒥᔭᓇ ᑭᒋᓂᑭᐠ ᐸᐢᑲᐧᑕᐦᐃᑫᐃᐧᓂᐠ ᓇᐣᑕ ᑲᐃᐧᐣ ᓂᐸᑭᑎᓂᑯᓯᐣ?  

ᐁᑲᐧ ᑲᑭᓇ ᒋᐊᔭᑲᐧᒥᓭᔭᐠ, ᓇᐣᑕ ᑲᔦ ᐱᓇᒪ ᐊᒋᓇᐃᐧᐢ ᑲᐃᐧᐣ 

ᑕᐸᑭᑎᓂᑲᑌᓯᓄᐣ ᒋᐱᒥᔭᓂᐊᐧᐠ ᑭᒋᓂᑭᐠ ᐸᐢᑲᐧᑕᐦᐃᑫᐃᐧᓂᐠ ᐃᒪ 

ᑲᐃᔑᐱᒪᐱᑫᒧᐠ ᒣᑲᐧᐨ ᐅᑕ ᐊᓄᑭᓇᑲᓇᐠ ᑲᐱᒥ ᓇᓇᑲᒋᑐᐊᐧᐨ, ᒥᓇ 

ᑲᐱᒥ ᐊᐧᐁᐧᑕᐦᐃᓂᑫᐊᐧᐨ, ᐁᑲᐧ ᑲᑲᓄᑕᒧᐊᐧᐨ ᑲᑭᒋᐃᔑᓭᓂᐠ ᑫᑯᓂᓂ 

(IMER); ᒥᓇ ᐊᐦᑭᐃᐧ ᐸᐢᑲᐧᑕᐦᐃᑫᐃᐧᐣ ᑲᐱᒥᓇᓇᑲᒋᒋᑲᑌᐠ, ᒥᓇ ᐊᐦᑭ 

ᑲᐱᒥᓇᓇᑲᒋᒋᑲᑌᐠ; ᐁᑲᐧ ᑯᑕᑭᔭᐣ ᓇᓇᑲ ᑫᑯᓇᐣ ᐊᐦᑭᑲᐠ ᑲᐊᓄᑲᑌᑭᐣ.   

ᐱᒪᐱᑫᒧᒋᑫᐃᐧᐣ ᓇ ᐊᐧᓇᒋᑫᒪᑲᐣ ᐅᒪ ᓇᑕᐁᐧᐣᒋᑫᐃᐧᓂᐠ, ᐊᐧᓂᐦᐃᑫᐃᐧᓂᐠ, ᑲᐧᐡᑫᐱᒋᑫᐃᐧᓂᐠ, 

ᓇᐣᑕ ᒪᐊᐧᑐᓂᑫᐃᐧᓂᐠ? 

ᐁᑲᐧ ᐅᐁᐧ ᐊᐧᑌᓂᑲᓂᔭᑊ ᐃᐡᑯᑌ ᐱᒪᐱᑫᒧᒋᑫᐃᐧᐣ ᑲᐃᐧᐣ ᒋᐊᐧᓇᒋᑫᒪᑲᐠ 

ᒣᑲᐧᐨ ᑲᐱᒥᓇᑕᐁᐧᐣᒋᑲᓂᐊᐧᐠ, ᑲᐊᐧᓂᐦᐃᑲᓂᐊᐧᐠ, ᑲᑲᐧᐡᑫᐧᐱᓇᓂᐊᐧᐠ 

ᐁᑲᐧ ᑫᑯᓇᐣ ᑲᒪᐊᐧᑐᓂᑲᑌᑭᐣ. ᐁᑲᐧ ᑕᔑᓀ ᐸᑯᓭᐣᑕᑲᐧᐣ ᓂᑲᑌ 

ᒋᐅᒋᑲᓇᐊᐧᐸᒪᑕᐧ ᒥᑎᑯᑲᓇᐠ ᒥᓇ ᐃᐡᑯᑌᐃᐧᔭᐱᐣ ᐁᑲᐧ ᒋᑭᑫᐣᑕᒪᐣ 

ᐅᑫᐧᓂᐊᐧᐠ ᐊᓄᑭᓇᑲᓇᐠ ᒋᐱᔕᐊᐧᐨ ᒋᐱᓇᓇᑲᒋᒋᑫᐊᐧᐨ, ᒥᓇ 

ᒋᐊᐧᐁᐧᑕᐦᐃᓂᑫᐊᐧᐨ, ᐁᑲᐧ ᒋᑲᓄᑕᒧᐊᐧᐨ ᑭᒋᔑᓭᐃᐧᓇᐣ (IMER); ᒥᓇ 

ᑲᐱᒥᑲᓇᐊᐧᐸᒋᑲᑌᐠ ᐊᐦᑭ; ᒥᓇ ᑲᐱᒥᓇᓇᑲᒋᒋᑲᑌᐠ ᐊᐦᑭ; ᐁᑲᐧ 

ᑯᑕᑭᔭᐣ ᑫᑯᓇᐣ ᑲᔭᓄᑲᑌᑭᐣ. 

ᑫᒋᓇᐨ ᒋᐊᔭᑲᐧᒥᓭᔭᐣ ᐅᒪ ᑭᓂᑲᐧᓂᔭᐦᐃᐠ ᐊᐧᑌᓂᑲᓂᔭᑊ ᐃᐡᑯᑌ ᐱᒪᐱᑫᒧᒋᑫᐃᐧᐣ ᐱᒧᒋᑫᐃᐧᓂᐠ 

ᐁᑲᐧ ᒋᑭᑫᐣᑕᒣᐠ ᐊᓂᐣ ᐊᒋᓇᐃᐧᐢ ᐁᐧᒋᑭᐱᑎᓂᑲᑌᐠ ᑲᐅᒋᔕᓂᐊᐧᐨ 

ᑭᒋᓂᑭᐠ ᐸᐢᑲᐧᑕᐦᐃᑫᐃᐧᓂᐠ ᐃᒪ ᐅᑕ ᐊᐦᑎᐟ ᑲᐃᔑᐱᒪᐱᑫᒧᐠ ᐅᓴᑦ ᒣᑲᐧᐨ 

ᐊᓄᑭᓇᑲᓇᐠ ᑲᐱᒥ ᓇᓇᑲᒋᒋᑐᐊᐧᐨ, ᑲᐱᒥ ᐊᐧᐁᐧᑕᐦᐃᓂᑫᐊᐧᐨ, ᒥᓇ 

ᑲᑲᓄᑕᒧᐊᐧᐨ ᑭᒋᐃᔑᓭᐃᐧᐣ (IMER); ᒥᓇ ᑲᐱᒥ ᓇᓇᑲᒋᒋᑲᑌᐠ 

ᐸᐢᑲᐧᑕᐦᐃᑫᐃᐧᐣ, ᐊᐦᑭᐃᐧ ᓇᓇᑲᒋᒋᑫᐃᐧᐣ; ᐁᑲᐧ ᑯᑕᑭᔭᐣ ᑫᑯᓇᐣ 

ᑲᑐᒋᑲᑌᑭᐣ ᐊᐦᑭᑲᐠ. 
 

ᐁᑲᐧ ᐊᐧᑌᓂᑲᓂᔭᑊ ᐃᐡᑯᑌ ᐅᐃᐧᑕᓄᑭᒪᐣ ᑲᑭᓇ ᐊᓂᔑᓇᐯᐣ 

ᒋᓂᓯᑕᐃᐧᓇᒧᐊᐧᐨ ᑲᑭᑌᐣᑕᑲᐧᑭᐣ ᐊᓂᔑᓇᐯᐃᐧ ᐃᔑᒋᑭᑫᐃᐧᓇᐣ ᒥᓇ 

ᑲᐃᓇᑭᓯᐨ ᑫᑯᓇᐣ ᑲᐃᐧᑐᒋᑲᑌᑭᐣ ᐁᑲᐧ ᐁᑲ ᒋᐊᓄᑭᓇᓂᐊᐧᐠ ᐅᐁᐧ 

ᒣᑲᐧᐨ ᑲᐃᐧᑐᒋᑲᑌᐠ ᐃᒪ ᓀᑫᑲᒥᐠ. 

ᐃᐧᑕᒪᑫᐃᐧᓇᐣ ᑲᐸᑭᑎᓂᑲᑌᑭᐣ ᐃᒪ ᓀᑫᑲᒥᐠ ᑲᑕᓇᓄᑭᓇᓂᐊᐧᐠ 

ᐁᑲᐧ ᑭᐡᐱᐣ ᐁᐃᐧᑭᑫᐣᑕᒪᐣ ᐁᑭᐅᓇᒋᑲᑌᐠ ᒋᐊᓄᑭᓇᓂᐊᐧᐠ ᐃᒪ 

ᑲᐃᐧᐃᔕᔭᐣ ᐊᐦᑭᑲᐠ, ᐊᐧᑌᓂᑲᓂᔭᑊ ᐃᐡᑯᑌ ᐃᔭᑲᓇ ᐅᐃᐧᑕᒪᐊᐧᐣ 

ᑕᔑᑫᐃᐧᓂᐠ ᐅᓂᑲᓂᑕᒪᑫᐣ ᑲᐊᔭᓂᐨ ᒥᓇ ᐅᒪᓯᓇᐦᐊᒪᐊᐧᐣ ᐱᐊᐧᐱᑯᐠ 

ᑫᑯ ᐊᓄᑭᐃᐧᐣ ᑲᐃᐧᑐᑕᒧᐊᐧᐨ ᐃᒪ ᓀᑫ ᑭᑕᐦᑭᒥᐠ. ᐁᑲᐧ ᒥᓇ ᐃᐧᒋᑲᑌ 

ᐊᐣᑕᓯᐣ ᐊᓄᑭᓇᑲᓇᐠ ᑫᑕᓯᐊᐧᐨ ᐁᑲᐧ ᒥᓇ ᑭᐡᐱᐣ ᑫᒋᐁᐧ ᐊᓄᑭᓇᑲᓇᐠ 

ᑫᐱᔕᐊᐧᑫᐧᐣ ᓇᐣᑕ ᑲᔦ ᑲᑭᓂᑲᐧᓇᑯᓭᐠ ᐱᒥᓭᐃᐧᐣ ᑫᔭᐸᒋᒋᑲᑌᑫᐧᐣ. 

 

ᐁᑲᐧ ᑲᒪᓂᓴᓂᐊᐧᐠ ᓀᓂᔭᐦᐃᐠ ᑭᒋᓂᑭᐠ ᐸᐡᑲᐧᑕᐦᐃᑫᐃᐧᓂᐠ 

ᐁᑲᐧ ᐁᑲᓇᐣᑕ ᒋᐃᑎᔭᐣ ᐅᑫᐧᓂᐊᐧᐠ ᐊᓄᑭᓇᑲᓇᐠ ᑲᓄᓂᑯᐠ 

ᐃᐡᑯᑌᐃᐧᔭᐱᐣ ᑲᓄᒋᑐᐊᐧᐨ ᒣᑲᐧᐨ ᑲᒪᓂᓭᔭᐣ, ᐁᑲᐧ ᑲᐃᐧᐣ ᑭᐡᑭᐳᓂᐠ 

ᔑᑯᐱᐠ ᑭᐡᐱᐣ 6 ᒥᑌᕑᐢ (20 ᒥᓯᐟ) ᐃᔑᑲᐊᐧᑯᓭᐊᐧᐨ ᐃᐡᑯᑌᐃᐧᔭᐱᑲᐠ, 

ᓇᐣᑕ ᒥᑎᑯᑲᓂᐠ ᐁᑲᐧ ᐱᐊᐧᐱᑫᐧᔭᐱᑲᐠ. ᐁᑲᐧ ᑭᒋᓂᑭᐠ 40 ᒥᑌᕑᐢ (132 

ᒥᓯᐟ) ᐊᐱᓯᓇᑲᐧᐣ, ᒥᓇ 20 ᒥᑌᕑᐢ (66 ᒥᓯᐟ) ᐃᒪ ᑫᐧᑫᐧᑭᑌ 

ᐃᐡᑯᑌᐃᐧᔭᐱᑲᐠ. ᑲᐃᐧᐣ ᑭᐡᑯᐳᓂᑯᐠ ᔑᑯᐱᐠ ᐃᒪ ᑭᒋᓂᑭᐠ 

ᐸᐡᑲᐧᑕᐦᐃᑫᐃᐧᓂᐠ. 

 

 

 

 

 

 

 
 



4 
ᑫᒋᓇᐨ ᒋᐊᔭᑲᐧᒥᓭᔭᐣ ᐅᒪ ᑭᓂᑲᐧᓂᔭᐦᐃᐠ ᐊᐧᑌᓂᑲᓂᔭᑊ ᐃᐡᑯᑌ ᐱᒪᐱᑫᒧᒋᑫᐃᐧᐣ ᐱᒧᒋᑫᐃᐧᓂᐠ 

ᓂᑲᑭᐅᓇᑐᓇᐣ ᓇ ᐊᐧᓂᐦᐃᑲᓇᐣ ᑭᒋᓂᑭᐠ ᑲᐃᔑᐸᐢᑲᐧᑕᐦᐃᑲᓂᐊᐧᐠ? 

ᐁᑲᐧ ᒥᓇ ᐁᑲ ᐊᐧᓂᐦᐃᑲᓇᐣ ᒋᐅᓇᒋᑲᑌᑭᐣ ᐃᒪ ᑭᒋᓂᑭᐠ 

ᐸᐡᑲᐧᑕᐦᐃᑫᐃᐧᓂᐠ. 

 

ᐁᑲᐧ ᒥᓇ ᐊᓂᔑᓇᐯᐃᐧ ᒪᐡᑭᑭᐣ ᒥᓇ ᑲᒪᐤᓴᐧᓂᐊᐧᐠ ᑲᑐᒋᑲᑌᐠ ᓇᓂᔭᐦᐃᐠ ᑭᒋᓂᑭᐠ 

ᐸᐡᑲᐧᑕᐦᐃᑫᐃᐧᓂᐠ 

ᐁᑲᐧ ᑲᓂᑕᐃᐧᑭᐣ ᑫᑯᓇᐣ ᒥᓇ ᒥᓂᔕᐣ ᓇᓂᔭᐦᐃᐠ ᑲᐃᔑᐱᒪᐱᑫᒧᐠ ᑭᔭᑦ 

ᑲᑭᐊᐸᒋᑐᓇᐊᐧ ᒥᓇ ᑲᑭᒥᒋᓇᐊᐧ. ᐁᑲᐧ ᑭᑭᓄᔑᓄᐃᐧᐣ ᑲᐃᓇᑌᐠ, ᑲᐃᐧᐣ 

ᑲᐱᒋᐳᓂᐊᐧᐠ ᑲᒪᒋᒋᑫᒪᑲᐠ ᒋᔭᐸᒋᒋᑲᑌᐠ ᐃᒪ ᐊᐦᑭᑲᐠ ᑭᒋᓂᑭᐠ 

ᐸᐡᑲᐧᑕᐦᐃᑫᐃᐧᓂᐠ. 

 

ᐊᒋᓇᐃᐧᐢ ᓇ ᓂᑲᑭᐅᓇᑐᐣ ᐃᐧᐢᑫᐧᐃᐧᑲᐣ ᓇᐣᑕ ᒪᑎᑲᐧᐣ ᐃᒪ ᑭᒋᓂᑭᐠ ᐸᐡᑲᐧᑕᐦᐃᑫᐃᐧᓂᐠ? 

ᐁᑲᐧ ᑲᐃᐧᐣ ᑲᐯᔓᐃᐧᓇᐣ ᑕᑭᐅᓇᒋᑲᑌᓯᓄᐊᐧᐣ ᐃᒪ ᐸᐡᑲᐧᑕᐦᐃᑫᐃᐧᓂᐠ 

ᑭᒋᓂᑭᐠ ᓀᑫ, ᐅᓴᑦ ᐁᓂᑌᐣᑕᑲᐧᐠ, ᐊᐦᐃ ᑲᔦ ᑲᐱᓀᓯᐊᐧᐠ ᐁᑲ 

ᒋᐸᑭᓇᓇᑲᓄᐊᐧᐨ ᐊᐃᐧᔭᐠ. 

 

 

 

 

 

 

  



5 
ᑫᒋᓇᐨ ᒋᐊᔭᑲᐧᒥᓭᔭᐣ ᐅᒪ ᑭᓂᑲᐧᓂᔭᐦᐃᐠ ᐊᐧᑌᓂᑲᓂᔭᑊ ᐃᐡᑯᑌ ᐱᒪᐱᑫᒧᒋᑫᐃᐧᐣ ᐱᒧᒋᑫᐃᐧᓂᐠ 

ᐁᑲᐧ ᑭᒋᐊᓄᐃᐧᑐᒋᑫᐃᐧᓇᐣ ᑲᑐᒋᑲᑌᑭᐣ ᓇᓂᔭᐦᐃᐠ ᑭᒋᓂᑭᐠ ᐸᐡᑲᐧᑕᐦᐃᑫᐃᐧᓂᐠ 

ᐁᑲᐧ ᑭᐡᐱᐣ ᐁᐊᐧᐁᐧᓇᑐᔭᐣ ᐊᓄᑭᐃᐧᐣ ᒋᑐᒋᑲᑌᐠ ᑲᐃᔑᐱᒪᐱᑫᒧᐠ ᓀᑫ 

ᐃᐡᑯᑌᐃᐧᔭᐱᑲᐠ, ᑐᑲᐣ ᒥᑲᓇᑫᐃᐧᐣ, ᓇᐣᑕ ᑫᑯᓇᐣ ᑲᒥᓴᑭᐣ 

ᑲᐱᒥᑕᐸᑌᑭᐣ ᒐᐸᔑᐢ ᐃᐡᑯᑌᐃᐧᔭᐱᑲᐠ, ᑲᓄᐡ ᐊᐧᑌᓂᑲᓂᔭᑊ ᐃᐡᑯᑌ 

(1-807-577-5955) ᐊᒪᐧᔦ ᒪᒋᒋᑫᔭᐣ. ᐁᑲᐧ ᐊᐧᑌᓂᑲᓂᔭᑊ ᐃᐡᑯᑌ 

ᑲᐃᐧᑕᒪᐠ ᐊᓂᐣ ᒪᔭᑦ ᐁᔭᐱᒋᒪᑲᐠ ᐃᐡᑯᑌ ᐅᒪ ᐃᐡᑯᑌᐃᐧᔭᐱᑲᐠ ᐁᑲᐧ 

ᒥᓇ ᑫᑯᓀᐣ ᓇᑕᐁᐧᐣᑕᑲᐧᐠ. ᐁᑲᐧ ᑲᔦ ᐊᓄᑭᓇᑲᓇᐠ ᑫᒋᓇᐨ 

ᒋᓂᓯᑐᑕᒧᐊᐧᐨ ᓇᓂᒋᔭᐃᐧᓇᐣ ᐅᐁᐧ ᒪᐊᐧᐨ ᑲᔭᑲᐧᐠ ᐃᐡᑯᑌ. 

 

ᐁᑲᐧ ᐊᐧᑌᓂᑲᓂᔭᑊ ᐃᐡᑯᑌ ᐅᑭᐸᑎᓇᓇᐣ “ᒥᓯᐁᐧ ᐊᓄᑭᑕᒪᑫᐃᐧᐣ ᐅᒪ 

ᐃᐡᑯᑌᐃᐧᔭᐱᐣ ᑲᐃᔑᐱᒪᐱᑫᒧᑭᐣ” ᒥᓄᔭᐃᐧᐣ ᐁᑲᐧ ᐊᔭᑲᐧᒥᓯᐃᐧᐣ 

ᐃᐧᑕᒪᑫᐃᐧᓇᐣ ᑲᒥᓇᑲᓄᐊᐧᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᐃᐧᒋᑐᐊᐧᐨ. 

  

1-807-577-

5955 

ᐁᑲᐧ ᐊᓂᐣ ᑯᑐᑕᒪᐣ ᑭᐡᐱᐣ ᑫᑯᐣ ᐊᐧᐸᑕᒪᐣ ᐁᐱᑯᐡᑲᐠ ᐅᒪ ᑲᐃᔑᐱᒪᐱᑫᒧᒋᑲᓂᐊᐧᐠ? 

ᐁᑲᐧ ᑭᐡᐱᐣ ᑫᑯᐣ ᐁᐊᐧᐸᑕᒪᐣ ᐁᐱᑯᐡᑲᐠ, ᑐᑲᐣ ᑲᑲᐊᐧᑯᓭᐨ ᒥᑎᑯᑲᐣ 

ᓇᐣᑕ ᐃᐡᑯᑌᐃᐧᔭᑊ (ᐃᐡᑯᐃᐧᔭᑊ), ᑲᐃᐧᐣ ᓇᐢᑲᐣ. ᐊᐦᐃᐠ ᐃᔑᑭᑐᐣ 

ᐦᐊᔾᐃᑎᕑᐅ ᐯᔑᐠ ᓄᐱᒥᐠ ᑕᔑᑫᐃᐧᓇᐣ ᐅᒪ 1-888-825-8707 ᒣᑲᐧᐨ 

ᓂᑲᑌ ᑲᐅᒋᐊᔭᑲᐧᒥᓯᐃᐧ ᑲᓇᐊᐧᐸᑕᒪᐣ ᑲᐃᔑᐱᒪᐱᑫᒧᐠ ᐁᑲᐧ 

ᐃᐧᑕᒪᐃᐧᐠ ᐊᐣᑎ ᐁᐊᔭᔭᐣ ᐁᑲᐧ ᒥᓇ ᑲᐊᐧᐸᑕᒪᐣ. ᐁᑲᐧ ᑕᔑᓀ 

ᐃᔑᑲᓇᐊᐧᐸᑕᐣ ᐁᓇᓂᒋᔭᑭᐣ ᑭᐡᐱᐣ ᑲᐱᑯᐡᑲᐊᐧᐨ ᒥᑎᑯᑲᓇᐠ ᒥᓇ 

ᐃᐡᑯᑌᐃᐧᔭᐱᐣ. ᐁᑲᐧ 10 ᒥᑌᕑᐢ (33 ᒥᓯᐠ) ᓂᑲᑌ ᐊᐱᓴᐧᐸᑕᐣ. 

 

1-888-825-

8707 

 

 


